
ԿԱՆՈՆԱԴՐԱԿԱՆ ԿԱՊԻՏԱ​ԼՈՒՄ ՀԻՍՈՒՆ ՏՈԿՈՍԻՑ ՊԱԿԱՍ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐ (ԲԱԺՆԵՄԱՍ) ՈՒՆԵՑՈՂ  ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԱՄԲՈՂՋՈՒԹՅԱՄԲ ԿԱՄ ՄԱՍՆԱԿԻ ՄԱՍՆԱՎՈՐԵՑՄԱՆ ԳՈՐԾԸՆԹԱՑԸ ԿԱՆՈՆԱԿԱՐԳԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵ​ՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱ​ԿԱՆԻ ՕԳՈՍՏՈՍԻ 5-ի N 499 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հիմք ընդունելով <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 3-րդ հոդվածի 2-րդ մասի ա) ենթակետը, 12-րդ հոդվածի 1-ին մասի զ) ենթակետը, 16-րդ և 18-րդ հոդվածները, ինչպես նաև Հայաստանի Հանրապետության կառավարության 2016 թվականի հունվարի 14-ի N 131-Ն որոշման հավելված N 1-ի 28-րդ կետը Հայաստանի Հանրապետության կառավարությունը որոշում է.

1. Հաստատել կանոնադրական կապիտա​լում հիսուն տոկոսից պակաս պետական սեփականություն հանդիսացող բաժնետոմսեր (բաժնեմաս) ունեցող առևտրային կազմա​կերպությունների պետական սեփականություն հանդիսա​ցող բաժնետոմսերի (բաժնեմասի) ամբողջությամբ կամ մասնակի մասնավորեցման կարգը՝ համաձայն  N 1 Հավելվածի:

2. Հաստատել բաժնե​տոմսերի (բաժնեմասի) գնման գրավոր առաջարկի ձևը՝ համաձայն N 2 Հավելվածի:

3. Ուժը կորցրած ճանաչել Հայաստանի Հանրապետության կառավարության 1999 թվա​կանի օգոստոսի 5-ի <<Կանոնադրական կապիտալում 50 տոկոսից պակաս պետական սեփականություն հանդիսացող բաժնետոմսեր ունեցող ընկերությունների բաժնետոմսերի ազատ բաժանորդագրությունը կանոնակարգելու մասին>> N 499 որոշումը:

4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

Հավելված N 1

Հայաստանի Հանրապետության կառավարության 

2016 թվականի .....................  ..... – ի N ..... - Ն որոշման
Կ Ա Ր Գ
ԿԱՆՈՆԱԴՐԱԿԱՆ ԿԱՊԻՏԱ​ԼՈՒՄ ՀԻՍՈՒՆ ՏՈԿՈՍԻՑ ՊԱԿԱՍ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐ (ԲԱԺՆԵՄԱՍ) ՈՒՆԵՑՈՂ  ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԱՄԲՈՂՋՈՒԹՅԱՄԲ ԿԱՄ ՄԱՍՆԱԿԻ ՄԱՍՆԱՎՈՐԵՑՄԱՆ 

1. Սույն կարգով կարգավորվում են 50 տոկոսից պակաս պետական սեփականություն հանդիսացող բաժնետոմսեր (բաժնեմաս) ունեցող  առևտրային կազմա​կերպությունների (այսուհետ՝ կազմակերպություն) պետական սեփականություն հանդիսա​ցող բաժնետոմսերի (բաժնեմասի) ամբողջությամբ կամ մասնակի մասնավորեցման կարգի հետ կապված հարաբերությունները: 

2. Կազմակերպության բաժնետոմսերը (բաժնեմասը) մասնավորեցվում են ուղղակի վաճառքի կամ աճուրդի ձևերով: 

3. Կազմակերպության՝ մասնավորեցման ենթակա բաժնետոմսերի (բաժնեմասի) արժեքը որոշվում է Հայաստանի Հանրապետության օրենսդրությամբ սահմանված կարգով շուկայական գնահատման հիման վրա (այսուհետ՝ բաժնետոմսերի որոշված արժեք կամ բաժնեմասի որոշված արժեք):

4. Սույն կարգի 3-րդ կետով նախատեսված արժեքի որոշման պահ է համարվում կազմակերպության կողմից Հայաստանի Հանրապետության կառավարությանն առընթեր պետական գույքի կառավարման վարչություն (այսուհետ՝ Վարչություն) կազմակերպության բաժնետոմսերի (բաժնեմասի) մասնավորեցման համար պահանջվող գնահատման ելակետային տվյալների փաթեթի ներկայացման օրը:

5. Վարչությունը կարող է առաջարկել Կազմակերպությանը Վարչություն ներկայացնել նաև ընկերության բաժնետերերի ռեեստրը վարող կազմակերպության կողմից տրամադրված տեղեկանքը` պետությանը սեփականության իրավունքով պատկանող բաժնետոմսերի քանակի և անվանական արժեքի մասին, իսկ բաժնեմասի դեպքում՝ կազմակերպության կանոնադրական կապիտալում պետական բաժնեմասի տեսակարար կշռի վերաբերյալ:  

6. Բաժնետոմսերի (բաժնեմասի) վաճառքի գինը ուղղակի վաճառքի դեպքում և մեկնարկային գինը աճուրդային ձևով մասնավորեցման դեպքում չի կարող պակաս լինել համապատասխանաբար բաժնետոմսերի կամ բաժնեմասի որոշված արժեքից, եթե Հայաստանի Հանրապետության կառավարության որոշմամբ այլ բան նախատեսված չէ:

7. Բաժնետոմսերի որոշված արժեքը կազմակերպության մասնավորեցման ենթակա բաժնետոմսերի անվանական արժեքի և դրանց քանակի արտադրյալի (այսուհետ՝ պետական մասնակցություն) արժեքի 25 տոկոսից ցածր լինելու դեպքում, բաժնետոմսերի որոշված արժեքի մեծությունը սահմանվում է կազմակերպության պետական մասնակցության անվանական արժեքի 25 տոկոսի չափով:   

8. Բաժնեմասի որոշված արժեքը կազմակերպության մասնավորեցման ենթակա պետական բաժնեմասի արժեքի 25 տոկոսից ցածր լինելու դեպքում, բաժնեմասի որոշված արժեքի մեծությունը սահմանվում է կազմակերպության պետական բաժնեմասի արժեքի 25 տոկոսի չափով:  

9. Կազմակերպության՝ պետությանը պատկանող բաժնետոմսերի (բաժնեմասի)  մասնավորեցումն ուղղակի վաճառքի ձևով իրականացվում է. 

1) տվյալ կազմակերպության ոչ պետական բաժնետոմսերի (բաժնեմասի) սեփականատիրոջը (սեփականատերերին),

2) տվյալ կազմակերպության աշխատավորական կոլեկտիվին,

3) կազմակերպության՝ պետությանը պատկանող բաժնետոմսերի (բաժնեմասի)   հավանական գնորդին, եթե այն նախօրոք հայտնի է:

10. Եթե կազմակերպությունը փակ բաժնետիրական կամ սահմանափակ պատասխանատվությամբ ընկերություն է, ապա կազմակերպության` պետությանը սեփականության իրավունքով պատկանող բաժնետոմսերը (բաժնեմասը) ուղղակի վաճառքի ձևով առաջարկվում են. նախ` կազմակերպության ոչ պետական բաժնետոմսերի (բաժնեմասի) սեփականատիրոջը (սեփականատերերին), իսկ կազմակերպության ոչ պետական բաժնետոմսերի (բաժնեմասի) սեփականատիրոջ (սեփականատերերի) կողմից նախապատվության իրավունքից չօգտվելու դեպքում՝ փակ բաժնետիրական ընկերությանը կամ սահմանափակ պատասխանատվությամբ ընկերությանը (եթե դա նախատեսված է տվյալ սահմանափակ պատասխանատվությամբ ընկերության կանոնադրությամբ): Սույն կետով սահմանված կարգով կազմակերպության` պետությանը սեփականության իրավունքով պատկանող բաժնետոմսերը (բաժնեմասը) ուղղակի վաճառքի ձևով չմասնավորեցնելու դեպքում այդ բաժնետոմսերը (բաժնեմասը) առաջարկվում են տվյալ կազմակերպության աշխատավորական կոլեկտիվին:

11. Կազմակերպության բաժնետոմսերը (բաժնեմասը) մասնավորեցվում են աճուրդով, եթե կազմակերպությունը բաց բաժնետիրական ընկերություն է, կամ փակ բաժնետիրական կամ սահմանափակ պատասխանատվությամբ ընկերության ոչ պետական բաժնետոմսերի (բաժնեմասի) սեփականատերը (սեփականատերերը), փակ բաժնետիրական ընկերությունը, սահմանափակ պատասխանատվությամբ ընկերության կանոնադրությամբ նախատեսված լինելու դեպքում՝ սահմանափակ պատասխանատվությամբ ընկերությունը, ինչպես նաև տվյալ կազմակերպության աշխատավորական կոլեկտիվը, սույն կարգի 11-րդ կետով սահմանված կարգով, հրաժարվել են բաժնետոմսերը (բաժնեմասը) ուղղակի վաճառքի ձևով մասնավորեցմամբ ձեռք բերելուց: 

12. Կազմակերպության բաժնետոմսերը (բաժնեմասը) ուղղակի վաճառքի ձևով մասնավորեցվում են հավանական գնորդին` եթե կազմակերպության ոչ պետական բաժնեմասի սեփականատերը (սեփականատերերը), փակ բաժնետիրական ընկերությունը, սահմանափակ պատասխանատվությամբ ընկերության կանոնադրությամբ նախատեսված լինելու դեպքում՝ սահմանափակ պատասխանատվությամբ ընկերությունը, ինչպես նաև տվյալ կազմակերպության աշխատավորական կոլեկտիվը հրաժարվել են ձեռք բերել բաժնետոմսերը (բաժնեմասը), և տվյալ կազմակերպության բաժնետոմսերը (բաժնեմասը) առնվազն մեկ անգամ ներկայացվել են աճուրդի ձևով վաճառքի, և աճուրդը չի կայացել: 

13. Բաժնետոմսերը (բաժնեմասը) ուղղակի վաճառքի և (կամ) աճուրդի ձևերով մասնավորեցվելու դեպքում Հայաստանի Հանրապետության կառավարության որոշման մեջ պարտադիր կարգով նշվում են.

1) կազմակերպության կանոնադրական կապիտալի չափը, զուտ ակտիվների արժեքը, պետությանը պատկանող բաժնետոմսերի թիվն ու անվանական արժեքը,

2) մասնավորեցման ձևը,

3) ուղղակի վաճառքի դեպքում՝ վաճառքի գինը, իսկ աճուրդի ձևով վաճառքի դեպքում՝ մեկնարկային գինը, 

4) կազմակերպության պարտավորությունների մեծությունը,

5) վճարումների ժամկետները և կարգը,

6) գնորդի անվանումը՝ հավանական գնորդի դեպքում,

7) աճուրդի նախավճարի չափը, 

8) այլ տեղեկություններ:

14. Ուղղակի վաճառքի ձևով պետությանը պատկանող բաժնետոմսերի (բաժնեմասի) մասնավորեցման մասին Հայաստանի Հանրապետության կառավարության որոշումն ուժի մեջ մտնելուց հետո Վարչությունը 30 օրյա ժամկետում սույն որոշման 2-րդ կետով հաստատված Հավելված N 2-ի ձևին համապատասխանող գրավոր առաջարկով ծանուցում է սույն կարգի 9-րդ կետում նշված մասնավորեցման սուբյեկտներին` Հայաստանի Հանրապետության կառավարության կողմից սահմանված կարգով բաժնետոմսերը (բաժնեմասը) ձեռք բերելու համար:

15. Մասնավորեցման ենթակա կազմակերպության պետական բաժնետոմսերի (բաժնեմասի) բաշխումը ոչ պետական բաժնետերերի (մասնակիցների) միջև կատարվում է կազմակերպության բաժնետերերի (մասնակիցների) կողմից՝ սույն կարգի 14-րդ կետում նշված գրավոր առաջարկը ստանալու պահից 30 օրվանից ոչ շուտ և 60 օրվանից ոչ ուշ ժամկետում` կազմակերպության կանոնադրությամբ սահմանված նախապատվության իրավունքի իրականացման կարգին համապատասխան: Ընդ որում, սույն կետով սահմանված կարգով բաժնետոմսերի ձեռք բերման իրավունքից չօգտված անձանց հասանելիք բաժնետոմսերը (բաժնեմասը) բաշխվում են կազմակերպության մյուս բաժնետերերի (մասնակիցների) միջև` կազմակերպության կանոնադրական կապիտալում բաժնետերերի (մասնակիցների) բաժնեմասերին համամասնորեն:

16. Կազմակերպության ոչ պետական բաժնետոմսերի (բաժնեմասի) սեփականատերը (սեփականատերերը) սույն որոշման 2-րդ կետով հաստատված Հավելված N 2-ի ձևին համապատասխանող գրավոր առաջարկին համապատասխան Վարչություն է ներկայացնում կազմակերպության բաժնետերերի (մասնակիցների) կողմից կայացրած որոշումը` յուրաքանչյուր բաժնետիրոջը (մասնակցին) հասանելիք բաժնետոմսերի (բաժնեմասի) և դրա արժեքի մասին:

17. Սույն կարգի 9-րդ կետում նշված մասնավորեցման սուբյեկտները պետք է Հայաստանի Հանրապետության կառավարության որոշմամբ սահմանված ժամկետում վճարման հանձնարարագրում նշված գումարը վճարեն համապատասխան բանկային հաշվին և վճարման անդորրագիրը ներկայացնեն Վարչություն: 

18. Հայաստանի Հանրապետության կառավարության կողմից բաժնետոմսերի (բաժնեմասի) աճուրդով մասնավորեցման մասին որոշումն ընդունելուց հետո Վարչությունը կազմակերպում և անցկացնում է բաժնետոմսերի աճուրդով վաճառքը: Վարչության կողմից կազմված աճուրդի անցկացման մասին տեղեկատվությունը աճուրդից առնվազն 10 օր առաջ հրապարակվում է Հայաստանի Հանրապետության հրապարակային ծանուցումների պաշտոնական ինտերնետային կայքում (www.azdarar.am), Վարչության պաշտոնական ինտերնետային կայքում և զանգվածային լրատվության մյուս միջոցներով:  

19. Հրապարակման ենթակա տեղեկատվության մեջ պետք է ներառվեն.

1) պետությանը սեփականության իրավունքով պատկանող բաժնետոմսերը (բաժնեմասը) ամբողջությամբ կամ մասնակի մասնավորեցման ենթակա կազմակերպության անվանումը, գտնվելու վայրը, 

2) կազմակերպության նախորդ տարվա տարեկան ֆինանսատնտեսական գործունեության վերաբերյալ կազմակերպության վերստուգողի եզրափակիչ եզրակացությունը կամ արտաքին անկախ աուդիտի եզրակացությունը, 
3) աճուրդով վաճառվող բաժնետոմսերի (դրանց մասի) մեկնարկային գինը,

4) վճարումների ձևը և կարգը, 

5) աճուրդի մասնակցության հայտի ու փաստաթղթերի ընդունման վերջին ժամկետը, կարգը և ընդունող կազմակերպության անվանումը, հասցեն, հեռախոսահամարները, 

6) աճուրդի անցկացման ձևը, ամսաթիվը, ժամը և վայրը,

7) աճուրդի քայլի չափը,

8) աճուրդի մասնակցին ներկայացվող պահանջները, 

9) աճուրդի մասնակցության վճարի (նախավճարի) չափը,

10) աճուրդի մասնակցի և դիտորդի տոմսերի գները,

11) կազմակերպության պարտավորությունները: 

20. Աճուրդը համարվում է չկայացած եթե՝
1) աճուրդի հաղթողը սահմանված ժամկետում չի կատարել վճարումը կամ հրաժարվել է բաժնետոմսերը (բաժնեմասը) ձեռք բերելուց, 

2) աճուրդին մասնակցելու համար հայտ չի ներկայացվել,

3) բաժնետոմսերը (բաժնեմասը) չեն վաճառվել,

4) եթե աճուրդի հաղթողը և (կամ) աճուրդի կազմակերպիչը հրաժարվում է աճուրդի արդյունքների մասին արձանագրությունը ստորագրելուց:

21. Կազմակերպության բաժնետոմսերի (բաժնեմասի) վերաբերյալ աճուրդը հայտարարվում է չկայացած` սույն կարգի 20-րդ կետում թվարկված՝ տեղի ունեցած հանգամանքների հետևանքով՝ աճուրդի անցկացման օրվան հաջորդող աշխատանքային օրը:

22. Սույն կարգին համապատասխան կազմակերպության բաժնետոմսերը (բաժնեմասը) ուղղակի վաճառքի և աճուրդի ձևերով չմասնավորեցվելու դեպքում, մինչև տվյալ բաժնետոմսերը (բաժնեմասը) մասնավորեցնելու մասին Հայաստանի Հանրապետության կառավարության նոր որոշման ընդունումը, իրավաբանական և ֆիզիկական անձինք կարող են դիմել Վարչություն` տվյալ բաժնետոմսերը (բաժնեմասը) մասնավորեցնելու մասին Հայաստանի Հանրապետության կառավարության վերջին որոշմամբ սահմանված պայմաններով այդ բաժնետոմսերը (բաժնեմասը) ձեռք բերելու համար: 

Հավելված N 2

Հայաստանի Հանրապետության կառավարության 

2016 թվականի .....................  ..... – ի N ..... - Ն որոշման
ՁԵՎ
ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԳՆՄԱՆ ԳՐԱՎՈՐ ԱՌԱՋԱՐԿԻ 

Համաձայն Հայաստանի Հանրապետության կառավարության 20___  թվականի _____________ ____ -ի N ______ -Ն որոշման Հայաստանի Հանրապետության կառավարությանն առընթեր պետական գույքի կառավարման վարչությունն առաջարկում է Հայաստանի Հանրապետությանը սեփականության իրավունքով պատկանող ________________________________​​​​​​​​​​​​​_________________________   բաժնետոմսերը (բաժնեմասը)
                (կազմակերպության անվանումը, գտնվելու վայրը)
______________________________​​​​​​​​​​​​​_____________________________________    գնով ձեռք բերել
                    (բաժնետոմսերի վաճառքի գինը)

կազմակերպության բաժնետոմսերի (բաժնեմասի) սեփականատիրոջը (սեփականատերերին):

Առաջարկն ընդունելու դեպքում ոչ պետական բաժնետոմսերի (բաժնեմասի) սեփականատերը (սեփականատերերը) պարտավոր է մինչև 20___ թվականի _____________ ____ -ի Հայաստանի Հանրապետության կառավարությանն առընթեր պետական գույքի կառավարման վարչություն ներկայացնել հետևյալ փաստաթղթերը.

1. Կազմակերպության բաժնետերերի (մասնակիցների) կողմից կայացրած որոշումը` յուրաքանչյուր բաժնետիրոջը (մասնակցին) հասանելիք բաժնետոմսերի (բաժնեմասի) և դրա արժեքի մասին, 

2. Վճարման անդորրագիրը՝ __________________________________ հաշվին մուծված  ______________________________​​​​​​​​​​​​​___________________ դրամ վճարի մասին:

                                   (գումարի չափը բառերով)

ՀԻՄՆԱՎՈՐՈՒՄ 

<< ԿԱՆՈՆԱԴՐԱԿԱՆ ԿԱՊԻՏԱ​ԼՈՒՄ ՀԻՍՈՒՆ ՏՈԿՈՍԻՑ ՊԱԿԱՍ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐ (ԲԱԺՆԵՄԱՍ) ՈՒՆԵՑՈՂ  ԱՌԵՎՏՐԱՅԻՆ ԿԱԶՄԱ​ԿԵՐՊՈՒ​ԹՅՈՒՆ​​ՆԵՐԻ ՊԵՏԱԿԱՆ ՍԵՓԱ​ԿԱՆՈՒԹՅՈՒՆ ՀԱՆԴԻՍԱ​ՑՈՂ ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԱՄԲՈՂՋՈՒԹՅԱՄԲ ԿԱՄ ՄԱՍՆԱԿԻ ՄԱՍՆԱ​ՎՈՐԵՑ​ՄԱՆ ԳՈՐԾԸՆԹԱՑԸ ԿԱՆՈՆԱ​ԿԱՐԳԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵ​ՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱ​ԿԱՆԻ ՕԳՈՍՏՈՍԻ 5-ի N 499 ՈՐՈ​ՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ  

1. Իրավական ակտի անհրաժեշտությունը 

<<Կանոնադրական կապիտա​լում հիսուն տոկոսից պակաս պետական սեփականություն հանդիսացող բաժնետոմսեր (բաժնեմաս) ունեցող  առևտրային կազմա​կերպու​թյուն​​ների պետական սեփա​կանություն հանդիսա​ցող բաժնե​տոմսերի (բաժնեմասի) ամբողջությամբ կամ մասնակի մասնավորեց​ման գործընթացը կանոնա​կարգելու և Հայաստանի Հանրապե​տության կառավարության 1999 թվա​կանի օգոստոսի 5-ի N 499 որո​շումն ուժը կորցրած ճանաչելու մասին>> Հայաստանի Հանրապետության կառավարության որոշման նախագծի ընդունումը պայմանավորված է հիսուն տոկոսից պակաս պետական մասնակցությամբ առևտրային կազմակերպություններում Հայաստանի Հանրապետության սեփականություն հանդիսացող բաժնետոմսերը մասնավորեցնելու գործընթացի կանոնակարգման անհրաժեշտությամբ: 

2. Ընթացիկ իրավիճակը և խնդիրները 

Հայաստանի Հանրապետության 1999 թվականի օգոստոսի 5-ի N 499 որոշմամբ կանոնակարգվում է կանո​նադրական կապիտալում 50 տոկոսից պակաս պետական սեփականություն հանդիսացող բաժնե​տոմսեր ունեցող ընկերությունների բաժնետոմսերի  ազատ բաժանորդագրությունը: Ընդ որում, տվյալ որոշումը կանոնակարգում է նաև բաժնետոմսերի աճուրդով վաճառքը: 

Ինչ վերաբերում է փակ բաժնետիրական և սահմանափակ պատասխանատվությամբ ընկերություններում պետության մասնակցությանը, ինչպես նաև մասնավորեցման մյուս սուբյեկտների կողմից (բաժնետերեր, աշխատավորական կոլեկտիվ, ընկերություն, հայտնի գնորդ) բաժնետոմսերի (բաժնեմասերի) ձեռքբերմանը, ապա այս իրավիճակները կարգավորված չեն գործող որոշմամբ և այն անհրաժեշտ է կանոնակարգել: 

Բացի այդ, որոշման կիրառության շրջանակը սահմանափակվել էր որոշման ընդունումից հետո ընդունված իրավական ակտերով (մասնավորապես` <<Բաժնետիրական ընկերությունների մասին>> ՀՀ օրենքով), որի հետ որոշակի անհամապատասխանություններ կան: Ընկերությունների փոքրամասնական բաժնետոմսերի ազատ բաժանորդագրության համար ՀՀ-ում ենթակառուցվածքները բավարար զարգացած չեն, իսկ ոչ պետական սեփականատերերի կողմից փակ բաժնետիրական և սահմանափակ պատասխանատվությամբ ընկերություններում պետական բաժնեմասի գնումը ուղղակի ձևով շատ ավելի հավանական է, քան բաժնետոմսերի ազատ բաժանորդագրությամբ այդ ընկերությունների բաժնետոմսերի (բաժնեմասի) մասնավորեցումը: Այդ նպատակով անհրաժեշտ է կանոնակարգել նաև ոչ պետական բաժնետերերին (մասնակիցներին) ուղղակի ձևով մասնավորեցման, ինչպես նաև նրանց միջև պետական սեփականություն հանդիսացող բաժնետոմսերի բաշխման գործընթացը: 

3. Տվյալ բնագավառում իրականացվող քաղաքականությունը
Ներկայիս գործող կարգը կորցրել է իր արդիականությունը, թույլ չի տալիս լուծելու պետական մասնակցությամբ ընկերություններում ոչ պետական բաժնետերերի (մասնակիցների) առջև ծագող խնդիրները (բաժնետոմսերի, բաժնեմասի ձեռքբերում, պետական բաժնետոմսերի (բաժնեմասի) բաշխման համամասնությունների որոշում, այլ):

4. Կարգավորման նպատակը և բնույթը
Կարգավորման առարկա է կանոնադրական կապիտալում հիսուն տոկոսից պակաս պետական մասնակցությամբ առևտրային կազմակերպություններում Հայաստանի Հանրապետության սեփականություն հանդիսացող բաժնետոմսերի (բաժնեմասի) ամբողջությամբ կամ մասնակի մասնավորեցման, ինչպես նաև ոչ պետական բաժնետերերի (մասնակիցների) նախապատվության իրավունքի իրացման գործընթացը: 

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

6. Իրավական ակտի կիրարկման դեպքում ակնկալվող արդյունքը
Պետության համար՝ հիսուն տոկոսից պակաս պետական մասնակցությամբ առևտրային կազմակերպությունների պետական բաժնետոմսերի (բաժնեմասի) մասնավորեցման գործընթացի  արագ իրականացում, ներդրումների ներգրավում:

ՏԵՂԵԿԱՆՔ
<< ԿԱՆՈՆԱԴՐԱԿԱՆ ԿԱՊԻՏԱ​ԼՈՒՄ ՀԻՍՈՒՆ ՏՈԿՈՍԻՑ ՊԱԿԱՍ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐ (ԲԱԺՆԵՄԱՍ) ՈՒՆԵՑՈՂ  ԱՌԵՎՏՐԱՅԻՆ ԿԱԶՄԱ​ԿԵՐՊՈՒ​ԹՅՈՒՆ​​ՆԵՐԻ ՊԵՏԱԿԱՆ ՍԵՓԱ​ԿԱՆՈՒԹՅՈՒՆ ՀԱՆԴԻՍԱ​ՑՈՂ ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԱՄԲՈՂՋՈՒԹՅԱՄԲ ԿԱՄ ՄԱՍՆԱԿԻ ՄԱՍՆԱ​ՎՈՐԵՑ​ՄԱՆ ԳՈՐԾԸՆԹԱՑԸ ԿԱՆՈՆԱ​ԿԱՐԳԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵ​ՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱ​ԿԱՆԻ ՕԳՈՍՏՈՍԻ 5-ի N 499 ՈՐՈ​ՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը
Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:
2. Միջազգային պայմանագրերով ստանձնած պարտավորությունների հետ համապատասխանությունը
Նախագիծը չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

3. Այլ տեղեկություններ (եթե այդպիսիք առկա են)

Չկան:

ՏԵՂԵԿԱՆՔ 

ՆԱԽԱԳԾԻ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը
Նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում:

2. Հասարակության մասնակցությունը նախագծմանը և/կամ քննարկումներին 

Այդպիսի մասնակցության անհրաժեշտություն չի առաջացել:

3. Այլ տեղեկություններ (եթե այդպիսիք առկա են)

Չկան:

ՀԻՄՆԱՎՈՐՈՒՄ

<< ԿԱՆՈՆԱԴՐԱԿԱՆ ԿԱՊԻՏԱ​ԼՈՒՄ ՀԻՍՈՒՆ ՏՈԿՈՍԻՑ ՊԱԿԱՍ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐ (ԲԱԺՆԵՄԱՍ) ՈՒՆԵՑՈՂ  ԱՌԵՎՏՐԱՅԻՆ ԿԱԶՄԱ​ԿԵՐՊՈՒ​ԹՅՈՒՆ​​ՆԵՐԻ ՊԵՏԱԿԱՆ ՍԵՓԱ​ԿԱՆՈՒԹՅՈՒՆ ՀԱՆԴԻՍԱ​ՑՈՂ ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԱՄԲՈՂՋՈՒԹՅԱՄԲ ԿԱՄ ՄԱՍՆԱԿԻ ՄԱՍՆԱ​ՎՈՐԵՑ​ՄԱՆ ԳՈՐԾԸՆԹԱՑԸ ԿԱՆՈՆԱ​ԿԱՐԳԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵ​ՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱ​ԿԱՆԻ ՕԳՈՍՏՈՍԻ 5-ի N 499 ՈՐՈ​ՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>>   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

<<Կանոնադրական կապիտա​լում հիսուն տոկոսից պակաս պետական սեփականություն հանդիսացող բաժնետոմսեր (բաժնեմաս) ունեցող  առևտրային կազմակերպու​թյուն​​ների պետական սեփա​կանություն հանդիսա​ցող բաժնե​տոմսերի (բաժնեմասի) ամբողջությամբ կամ մասնակի մասնավորեց​ման գործընթացը կանոնա​կարգելու և Հայաստանի Հանրապե​տության կառավարության 1999 թվա​կանի օգոստոսի 5-ի N 499 որո​շումն ուժը կորցրած ճանաչելու մասին>>  Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում: 

Ա Մ Փ Ո Փ Ա Թ Ե Ր Թ

<< ԿԱՆՈՆԱԴՐԱԿԱՆ ԿԱՊԻՏԱ​ԼՈՒՄ ՀԻՍՈՒՆ ՏՈԿՈՍԻՑ ՊԱԿԱՍ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐ (ԲԱԺՆԵՄԱՍ) ՈՒՆԵՑՈՂ  ԱՌԵՎՏՐԱՅԻՆ ԿԱԶՄԱ​ԿԵՐՊՈՒ​ԹՅՈՒՆ​​ՆԵՐԻ ՊԵՏԱԿԱՆ ՍԵՓԱ​ԿԱՆՈՒԹՅՈՒՆ ՀԱՆԴԻՍԱ​ՑՈՂ ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԱՄԲՈՂՋՈՒԹՅԱՄԲ ԿԱՄ ՄԱՍՆԱԿԻ ՄԱՍՆԱ​ՎՈՐԵՑ​ՄԱՆ ԳՈՐԾԸՆԹԱՑԸ ԿԱՆՈՆԱ​ԿԱՐԳԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵ​ՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱ​ԿԱՆԻ ՕԳՈՍՏՈՍԻ 5-ի N 499 ՈՐՈ​ՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑԱԾ ԴԻՏՈՂՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ ԱՌՆԵԼՈՒ ՎԵՐԱԲԵՐՅԱԼ

	Դիտողության, առաջարկության հեղինակը, գրության համարը և ամսաթիվը
	Առարկության, առաջարկության բովանդակությունը
	Եզրակացու-թյուն
	Կատարված փոփոխությունները

	1. ՀՀ տրանսպորտի և կապի նախարարություն,

N 02/15.1/9105-16, 14.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	2. ՀՀ սփյուռքի նախարարություն, 

N 01/16.1/1415-16, 15.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	3. ՀՀ աշխատանքի և սոցիալական հարցերի նախարարություն,  

N  ԱԱ/ԱրՄ-1/6381-16, 15.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	4. ՀՀ բնապահպանության նախարարություն, 

N 1/04.3/11416-16, 15.07.2016թ.
	Նախագծի վերաբերյալ դիտողություններ և առաջարկություններ չունեն:
	
	

	5. ՀՀ էներգետիկայի և բնական պաշարների նախարարություն,

N  01/19.2/3575-16, 18.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	6. ՀՀ առողջապահության նախարարություն,

N  ԱՄ/11.2/7978-16, 19.07.2016թ.
	1) Նախագծի վերաբերյալ առաջարկություններ չունեն:
2) Հիմք ընդունելով <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 2-րդ հոդվածի 3-րդ մասին իրավակարգավորումը (<<Պետական մասնակցությամբ ընկերություն` ընկերություն, որի բաժնետոմսերի 50 կամ ավելի տոկոսը պետական կամ համայնքի սեփականությունն է>>), առաջարկում են հավելված 1-ով հաստատվող կարգի 1-ին կետում հստակեցնել  մինչև 50 տոկոս պետական մասնակցությամբ առևտրային կազմակերպությունների (այսուհետ՝ կազմակերպություն) բաժնետոմսերի (բաժնեմասի) ամբողջությամբ կամ մասնակի մասնավորեցումն ինչ իրավական հիմքերով է իրականացվելու:
	Պարզաբանում
	Նախագծում օգտագործվում է ոչ թե <<մինչև հիսուն տոկոս պետական մասնակցությամբ առևտրային կազմակերպություններ>>, այլ <<կանոնադրական կապիտա​լում հիսուն տոկոսից պակաս պետական սեփականություն հանդիսացող բաժնետոմսեր (բաժնեմաս) ունեցող  առևտրային կազմակերպություն​​ներ>> հասկացությունը:

Այս առումով, նախագծի նախաբանում հղում է կատարվել <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 3-րդ հոդվածին, ըստ որի մասնավորեցման օբյեկտ են համարվում՝ պետական բաժնետիրական ընկերությունների բաժնետոմսերը, ոչ պետական և պետական մասնակցությամբ ընկերություններում պետությանը պատկանող բաժնետոմսերը և պետությանը պատկանող գույքային իրավունքները:

	7. ՀՀ սպորտի և երիտասարդության նախարարություն,

N  1/09/870-16, 19.07.2016թ
	Նախագծի վերաբերյալ դիտողություններ և առաջարկություններ չունեն:
	-
	-

	8. ՀՀ արտակարգ իրավիճակների նախարարություն,

N  1/06.2/8532-16, 19.07.2016թ
	Նախագծի վերաբերյալ դիտողություններ և առաջարկություններ չունեն:
	-
	-

	9. ՀՀ պաշտպանության նախարարություն,

N ՊՆ/510-1341, 20.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	10. ՀՀ քաղաքաշինության նախարարություն,

N 01/18.1/3899-16, 20.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	11. ՀՀ գյուղատնտեսության նախարարություն,

N ՍԿ/ԿԱ-2/5894-16, 21.07.2016թ.
	Նախագծի վերաբերյալ ներկայացրել են հետևյալ առաջարկությունները՝

1. Նախագծի նախաբանում <<զ>> ենթակետը>> բառերը փոխարինել <<1-ին մասի <<զ>> կետը>> բառերով՝ հաշվի առնելով <<Իրավական ակտերի մասին>> ՀՀ օրենքի 41-րդ հոդվածի 3-րդ մասը,

2. խմբագրել Նախագծի 3-րդ կետը՝ համապատասխանեցնելով <<Իրավական ակտերի մասին>> ՀՀ օրենքի 39-րդ հոդվածի 4-րդ մասի 1-ին պարբերությանը և 43-րդ հոդվածի 1-ին մասի 2-րդ պարբերությանը, համաձայն որի՝ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտում տրվում է իրավական ակտի լրիվ անվանումը,

3. Նախագծով հաստատվող N 1 հավելվածի 6-րդ կետը համապատասխանեցնել <<Իրավական ակտերի մասին>> ՀՀ օրենքի 39-րդ հոդվածի 4-րդ մասի 2-րդ պարբերությանը, 43-րդ հոդվածի 3-րդ մասի 2-րդ պարբերությանը և 45-րդ հոդվածի 11-րդ մասին:
	1. Հաշվի է առնվել:

2. Հաշվի է առնվել:

3. Հաշվի է առնվել:
	Համապատասխանեցվել է <<Իրավական ակտերի մասին>> Հայաստանի Հանրապետության օրենքի 41-րդ հոդվածի 3-րդ մասի պահանջներին: 

2. Նախագիծը լրամշակվել է:  

3. Նախագծի նախորդ տարբերակից հանվել է 6-րդ կետը` ՀՀ ֆինանսների նախարարության առաջարկությամբ: 

	12. ՀՀ տարածքային կառավարման և զարգացման նախարարություն,

N 01/15.1/2765-16, 21.07.2016թ.
	Նախագծի վերաբերյալ ներկայացրել են հետևյալ առաջարկությունները՝

1. Նախագծի 3-րդ կետի վերաբերյալ.

Մասնավորեցման ենթակա բաժնետոմսերի արժեքը որոշվում է արժեքի որոշման պահի դրությամբ, վերջին եռամսյակային հաշվետվությունում արտացոլված կազմակերպության զուտ ակտիվների և բաժնետոմսերի թվաքանակի հարաբերության և կազմակերպության պետական սեփականության իրավունքով պատկանող բաժնետոմսերի թվաքանակի արտադրյալի միջոցով:

Որպեսզի հաշվապահական հաշվետվության (այս պարագայում վճռորոշ՝ վերջին եռամսյակային հաշվետվության) տվյալները արժանահավատ ճանաչվեն, կազմակերպությունը պետք է անցկացնի ակտիվների և պարտավորությունների գույքագրում (<<Հաշվապահական հաշվառման մասին>> ՀՀ օրենք, հոդված 17, կետ 1), որը իրականացվում է յուրաքանչյուր հաշվետու տարվա համար ՀՀ օրենսդրությամբ սահմանված ժամկետներում:

Նախագծի 3-րդ կետը վերանայման անհրաժեշտություն ունի:

2. Նախագծի Հավելված N 1-ի 6-րդ կետի վերաբերյալ.

ա) Հաշվի առնելով, որ կազմակերպության կանոնադիր կապիտալը չափվում է կազմակերպության զուտ ակտիվներով, իսկ զուտ ակտիվները իրենց մեջ ներառում են դրամական միջոցներ, ոչ նյութական ակտիվներ, ինչպես նաև հիմնական միջոցներ և այլն, ապա անհրաժեշտ է համարվում կատարել ՀՀՀՀՍ ստանդարտներով սահմանված պահանջները ամբողջությամբ: Ենթադրվում է, որ ՀՀՀՀՍ-ով պետք է առաջնորդվեն <<Հաշվապահական հաշվառման մասին>> ՀՀ օրենքի 2-րդ հոդվածի  3-րդ պարբերությամբ ներկայացվող պահանջները բավարարող առևտրային կազմակերպությունները:

Առաջարկվում է Նախագծի Հավելված N 1-ի 6-րդ կետից հանել <<ՀՀՀՀՍ 16 <<Հիմնական միջոցներ>> ստանդարտներով>> բառակապակցությունը, փոխարենը ավելացնել <<ստանդարտների>> բառը:

բ) <<Հաշվապահական հաշվառման մասին>> ՀՀ օրենքով, մասնավորապես՝ 6.1 հոդվածի 2-րդ կետով սահմանված է նորմ, որի դեպքում կազմակերպությունները պարտավոր են առաջնորդվել հաշվապահական հաշվառման միջազգային ստանդարտներով, իսկ այդ ստանդարտները տարածվում են նաև պետական և համայնքային սեփականություն հանդիսացող բաժնետոմսեր (բաժնեմաս) ունեցող ընկերությունների վրա:

Առաջարկվում է Նախագծի Հավելված N 1-ի 6-րդ կետում ներառել նաև հաշվապահական հաշվառման միջազգային ստանդարտները:

3. Նախագծի 7-րդ կետի վերաբերյալ.

Առաջնորդվելով <<Բաժնետիրական ընկերությունների մասին>> ՀՀ օրենքի պահանջներով, անհրաժեշտ է համարվում, որ <<տեղականք>>-ը տրվի բաժնետիրական ընկերության Ընդհանուր (արտահերթ) ժողովի համապատասխան որոշման հիման վրա, անհրաժեշտ է համարվում նաև որոշել <<տեղեկանք>>-ի ներկայացման ժամկետը:

4.Նախագծի 22-րդ կետի վերաբերյալ.

Հանրությանը պետք է բաց լինի բաժնետիրական ընկերության ֆինանսական հաշվետվությունը, և դրան վերաբերվող ամեն մի տվյալ ու ամեն մի տեղեկատվություն պետք է վստահություն ներշնչի հետագա գործունեությունը շարունակելու դեպքում՝ շահութաբաժնի ապահովման հարցում:

Առաջարկվում է հրապարակման ենթակա տեղեկատվության մեջ ներառել նաև.

մասնավորեցման փուլում գտնվող, սահմանված ժամկետի ավարտի դրությամբ Բաժնետիրական ընկերության ֆինանսատնտեսական գործունեության վերաբերյալ ընկերության վերստուգողի եզրափակիչ եզրակացությունը, կամ արտաքին անկախ աուդիտի եզրակացությունը,

մասնավորեցման փուլում գտնվող, սահմանված ժամկետի ավարտի դրությամբ ընկերության ֆինանսական հաշվետվությունների հրապարակումը, (Նախագծում սահմանել հրապարակման ժամկետը):
	1. Հաշվի է առնվել:

2. Հաշվի է առնվել:

3. Պարզա-բանում: 

4. Ընդունվել է մասամբ:
	1. Նախագծով հաստատվող կարգում (կետեր 3 և 4) ամրագրվել է տարեկան հաշվապահական հաշվեկշռում արտացոլված տվյալների ներկայացման պահանջը: 

2. Նախագծով հաստատվող կարգի նախորդ տարբերակի 6-րդ կետը հանվել է (տես նաև` ՀՀ ֆինանսների նախարարության առաջարկությունը):

3. Նախագծով հաստատվող կարգի ներկայիս խմբագրության 6-րդ կետում հստակեցվել է, որ կազմակերպությունը Վարչություն է ներկայացնում ընկերության բաժնետերերի ռեեստրը վարող կազմակերպության կողմից տրամադրված տեղեկանքը, իսկ բաժնեմասի դեպքում՝ կազմակերպության կանոնադրական կապիտալում պետական բաժնեմասի տեսակարար կշռի վերաբերյալ տեղեկանքը, ինչը ընկերության ընդհանուր ժողովի լիազորությունների հետ չի առնչվում:

4. Նախագծով հաստատվող կարգի 21-րդ կետում ամրագրվել է վերստուգողի կամ անկախ աուդիտորի եզրակացության հրապարակման անհրաժեշտությունը: 

	13. ՀՀ մշակույթի նախարարություն, 

N  01/5.1/3567-16, 22.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	14. ՀՀ էկոնոմիկայի նախարարություն, 

N  01/21.2/6104-16, 26.07.2016թ.
	Նախագծի վերաբերյալ ներկայացրել են հետևյալ առաջարկությունները՝

1. Նախագծի նախաբանում հղում կատարել նաև <<Իրավական ակտերի մասին>> ՀՀ օրենքի (այսուհետ` Օրենք) 72-րդ հոդվածի 1-ին մասի 1-ին կետի <<բ>> ենթակետին,

2. Նախագծով հաստատվող Կարգի (այսուհետ` Կարգ) 1-ին կետում <<սահմանվում են>> բառերը փոխարինել <<կարգավորվում են>> բառերով, իսկ <<կարգը>> բառը` <<կարգի հետ կապված հարաբերությունները>> բառերով,

3. Կարգի 2-րդ և 15-րդ կետերում <<և>> բառը փոխարինել <<կամ>> բառով` հաշվի առնելով Օրենքի 45-րդ հոդվածի 10-րդ մասը, ինչպես նաև <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 14-րդ հոդվածը, 

4. Կարգի  3-րդ և 4-րդ կետերում <<վերջին եռամսյակային հաշվետվությունում>> բառերը փոխարինել <<նախորդ տարվա հաշվապահական հաշվեկշռում>> բառերով, քանի որ եռամսյակային հաշվետվությունները հանդիսանում են միջանկյալ և դրանցում արտացոլված ցուցանիշները ամբողջությամբ չեն բնորոշում կազմակերպության ֆինանսական վիճակը, հատկապես զուտ ակտիվների իրական մեծությունը, կազմակերպության զուտ ակտիվների արժեքի մեծության առավել իրական արժեքը  ներկայացվում է միայն  տարեկան գործունեության արդյունքների հիման վրա կազմված տարեկան հաշվապահական հաշվեկշռում, ինչը պայմանավորված է այն հանգամանքով, որ որոշակի ծախսերի և գործարքների արդյունքների հաշվապահական ձևակերպումները կատարվում են տարեվերջին և դրանք ներառվում են տարեկան հաշվապահական հաշվեկշռում, բացի դրանից տարեկան հաշվետվությունները պահանջի դեպքում հրապարակվում են անկախ աուդիտ իրականացնելուց հետո: Միաժամանակ առաջարկում ենք քննարկել մասնավորեցման ենթակա բաժնեմասի կամ բաժնետոմսերի արժեքի գնահատման այլ մեխանիզմների կիրառման հարցը, քանի որ գնահատման հիմքում զուտ ակտիվների մեծության դնելը կարող է հանգեցնել մինչև մասնավորեցումը վնասների հայտարարագրման, կրեդիտորական պարտավորությունների կուտակման, ինչպես նաև զուտ ակտիվների մեծությունը նվազեցնող այլ ձևակերպումների կատարմանը, որի հետևանքով հնարավոր է էականորեն պակասեցվի գնահատման արդյունքները,

5. Կարգի 5-րդ կետում առաջարկում ենք հստակեցնել, թե մասնավորեցման համար պահանջվող ինչ փաստաթղթերի մասին է խոսքը, եթե այն վերաբերում է ՀՀ կառավարության 1998թ.  N 209 որոշմամբ սահմանված գնահատման փաթեթին, ապա անհրաժեշտ է համապատասխանեցնել Կարգի գնահատման մեխանիզմներ պարունակող դրույթներին,
6. Կարգի 6-րդ կետը անհրաժեշտ է հանել, քանի որ մեջ բերված ՀՀ ֆինանսների և էկոնոմիկայի նախարարի 13.04.2001թ. N 119 հրամանով հաստատվել են միայն հաշվապահական ստանդարտների համառոտ ուղեցույցներ, մինչդեռ կազմակերպությունները հաշվապահական հաշվառումն իրականացնում են <<Հաշվապահական հաշվառման մասին>> ՀՀ օրենքով, որով սահմանված են հաշվապահական հաշվառման վարման իրավական ակտերը և ստանդարտները, բացի այդ անհասկանալի է Հիմնական միջոցներ ստանդարտի առանձնացման նպատակը, եթե գնահատումը կատարվում է հիմք ընդունելով միայն զուտ ակտիվների մեծությունը և բաժնետոմսերի քանակն ու բաժնեմասը,
7. Կարգի 7-րդ կետում  <<նաև>> բառից հետո լրացնել <<կազմակերպության բաժնետերերի ռեեստրը վարող կազմակերպության կողմից տրամադրված>>  բառերով, ինչը կապահովի ներկայացվող տեղեկանքի արժանահավատությունը,
8. Կարգի 11-րդ կետում հաշվի առնել <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 18-րդ հոդվածով սահմանված դեպքերը,
9. Կարգի 13-րդ կետում սահմանել ժամկետ հրաժարման համար,
10. Կարգի  14-րդ կետում  <<և>> տառից հետո ավելացնել <<(կամ)>> բառը,
11. Կարգի 17-րդ կետում հաշվի առնել խմբագրությունից դուրս մնացած՝ ՍՊԸ-ի հետ կապված հարաբերությունների կարգավորումները (բաժնեմաս, մասնակից … լրացնել),
12. Կարգի 22-րդ կետի <<ա>> ենթակետը շարադրել հետևյալ խմբագրությամբ. <<պետությանը սեփականության իրավունքով պատկանող բաժնետոմսերը (բաժնեմասը) (ամբողջությամբ կամ մասնակի), մասնավորեցման ենթակա կազմակերպության անվանումը, գտնվելու վայրը,>>,
13. Կարգի 22-րդ կետի <<դ>> ենթակետի վերաբերյալ հայտնում ենք, որ եթե նախատեսվելու է հայտի ձև, ապա այն ներառել կարգում,
14. Կարգի 22-րդ կետի ժ) ենթակետից հանել <<որի պետությանը պատկանող բաժնետոմսերը (բաժնեմասը) մասնավորեցվում են>> բառերը, քանի որ այն տարընթերցումների տեղիք է տալիս,
15. Կարգի 28-րդ կետում առաջարկում ենք հստակեցնել, թե ինչ գրանցամատյանի մասին է խոսքը: 
	1. Հաշվի է առնվել: 

2. Հաշվի է առնվել: 

3. Հաշվի է առնվել: 

4. Հաշվի է առնվել, պարզաբանում:

5. Հաշվի է առնվել: 

6. Հաշվի է առնվել:

7. Հաշվի է առնվել: 

8. Հաշվի է առնվել: 

9. Հաշվի չի առնվել: 

10. Հաշվի է առնվել: 

11. Հաշվի է առնվել: 

12. Հաշվի է առնվել: 

13. Հաշվի չի առնվել: 

14. Հաշվի է առնվել: 

15. Հաշվի է առնվել: 
	1. Նախագիծը լրամշակվել է: 

2. Նախագիծը լրամշակվել է:

3. Նախագիծը լրամշակվել է:

4. Նախագծով հաստատվող կարգի համապատասխան կետերում ամրագրվել են «նախորդ տարվա տարեկան հաշվապահական հաշվեկշռում» բառերը: 

Ինչ վերաբերում է մասնավորեցման ենթակա բաժնեմասի կամ բաժնետոմսերի արժեքի գնահատման այլ մեխանիզմների կիրառմանը, ապա որոշման նախագծով նախատեսված է որոշված արժեքի մեծության նվազագույն շեմի սահմանում՝ պետական բաժնեմասի անվանական արժեքի 25 տոկոսի չափով:

5. Նախագծով հաստատվող կարգի 5-րդ կետում ամրագրվել է մասնավորեցվող բաժնետոմսերի (բաժնեմասի) գնահատման ելակետային տվյալների փաթեթի ներկայացման պահը: 

6. Տվյալ կետը հանվել է նախագծից: 

7. Նախագիծը լրամշակվել է: 

8. Նախագիծը լրամշակվել է:

9. Նախագծի ներկայիս տարբերակի 12-րդ կետում խոսքը ուղղակի վաճառքի ձևով մասնավորեցումից հրաժարվելու մասին է, իսկ ՀՀ կառավարության 1998 թվական մայիսի 6-ի <<ՈՒղղակի վաճառքի ձևով պետական գույքի մասնավորեցման կարգը հաստատելու մասին>> N 277 որոշմամբ սահմանված են բոլոր գործողությունների ժամկետները: 

10. Նախագիծը լրամշակվել է:

11. Նախագծի 16-րդ կետը լրամշակվել է:

12. Նախագիծը լրամշակվել է:

13. Մասնավորեցման աճուրդի մասնակցության հայտի ձևը սահմանված է ՀՀ կառավարության 1998 թվականի հունիսի 25-ի <<Պետական գույքի աճուրդով մասնավորեցման կարգը հաստատելու մասին>> N 387 որոշմամբ: 

14. Նախագիծը լրամշակվել է:

15. Նախագծի 27-րդ կետում սահմանվել է, որ բաժնետոմսերի նկատմամբ սեփականության իրավունքը համարվում է փոխանցված <<Բաժնետիրական ընկերությունների մասին>> Հայաստանի Հանրապետության օրենքով սահմանված կարգով ընկերության բաժնետերերի ռեեստրում գրառում կատարելուց հետո:

	15. ՀՀ արտաքին գործերի նախարարություն,

N  1111/23854-16, 26.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	16. ՀՀ կրթության և գիտության նախարարություն,

N 01/12.2/8935-16, 26.07.2016թ.
	Նախագծի վերաբերյալ ներկայացրել են հետևյալ առաջարկությունները՝

Հավելված 1-ի 17-րդ և 18-րդ կետերում նշված <<միասնական որոշում>> արտահայտությունն իմաստով հստակեցված չէ, և ՀՀ կրթության և գիտության նախարարությունն առաջարկում է հանել <<միասնական>> բառը, քանի որ պետական մասնակցությամբ առևտրային կազմակերպությունների կառավարման գործընթացը կարգավորվում է <<Բաժնետիրական ընկերությունների մասին>> ՀՀ օրենքում ամրագրված դրույթներով /նշված օրենքի 68-րդ հոդվածի 12 կետով ամրագրված են <<միաձայն>> կամ <<միաձայնություն>> հասկացությունները/:
	Հաշվի է առնվել:  
	Նախագծով հաստատվող կարգի 17-րդ և 18-րդ կետերից հանվել է <<միասնական>> բառը:   

	17. ՀՀ ֆինանսների նախարարություն,

N 01/11-1/19279-16, 28.07.2016թ.
	Նախագծի վերաբերյալ ներկայացրել են հետևյալ առաջարկությունները՝

1. Անհրաժեշտ է Կարգի 6-րդ կետը հանել, քանի որ ներկայումս գործող <<Հաշվապահական հաշվառման մասին>> ՀՀ օրենքի 6.1-ին հոդվածի 1-ին մասի համաձայն առևտրային կազմակերպությունները ֆինանսական հաշվետվությունները կազմում և ներկայացնում են ֆինանսական հաշվետվությունների միջազգային ստանդարտներին և միջազգային ստանդարտների ուղեցույցներին համապատասխան, որոնք հրապարակվել են ՀՀ կառավարության 2010 թվականի մարտի 11-ի <<Ֆինանսական հաշվետվությունների միջազգային ստանդարտները և միջազգային ստանդարտների ուղեցույցները  հրապարակելու մասին>> թիվ 235-Ն որոշմամբ: Անհրաժեշտ է հաշվի առնել նաև, որ առևտրային կազմակերպությունների համար Հայաստանի Հանրապետությունում հաշվապահական հաշվառման այլ մեթոդաբանություն չի գործում:

2. Կարգի 11-րդ կետն անհրաժեշտ է համապատասխանեցնել <<Պետական գույքի մասնավորեցման (սեփականաշնորհման) մասին>> ՀՀ օրենքի 18-րդ հոդվածի դրույթներին:

3. Կարգի 28-րդ կետով նախատեսվում է, որ բաժնետոմսերի սեփականության իրավունքը համարվում է փոխանցված` բաժնետոմսերը սահմանված կարգով գրանցամատյանում գրանցելու պահից, սակայն ոչ Նախագծից, ոչ կից ներկայացված փաստաթղթերից պարզ չէ` ինչ գրանցամատյանի մասին է խոսքը:

4. Օրենսդրական տեխնիկայի ապահովման նպատակով` առաջարկում ենք Նախագիծը համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի պահանջներին և Նախագծի նախաբանում հղում կատարել նաև նույն օրենքի 72-րդ հոդվածին:
	1. Հաշվի է առնվել: 

2. Հաշվի է առնվել, պարզաբանում: 

3. Հաշվի է առնվել: 

4. Հաշվի է առնվել: 
	1. Նախագծի նախորդ տարբերակից հանվել է 6-րդ կետը: 

2. <<Պետական գույքի մասնավորեց-ման (սեփականաշնորհման) մասին>> ՀՀ Օրենքի 18-րդ հոդվածը նախատեսում է ուղղակի վաճառքի ձևով պետական գույքի մասնավորեցում՝ 

1) տվյալ ընկերության աշխատավորական կոլեկտիվին.

2) տվյալ պետական գույքի վարձակալին.

3)տվյալ ընկերության ոչ պետական բաժնեմասի սեփականատիրոջը (սեփականատերերին).

4) տվյալ գույքի հավանական գնորդին, եթե այն նախօրոք հայտնի է:

Նախագծով նախատեսվում է 50 տոկոսից պակաս պետական բաժնեմասով կազմակերպությունների բաժնետոմսերը մասնավորեցնել 1)-ին, 3)-րդ և 4)-րդ ենթակետերում նշված մասնավորեցման սուբյեկտներին, քանի որ բաժնետոմսերի վարձակալություն նախատեսված չէ օրենքով, ուստի և տվյալ գույքի նկատմամբ վարձակալ չի կարող լինել: 

3. Նախագծի 27-րդ կետը խմբագրվել է և հղում է կատարվել <<Բաժնետիրական ընկերությունների մասին>> ՀՀ օրենքին: 

4. Նախագիծը լրամշակվել է: 

	18. ՀՀ ԿԱ քաղաքացիական   ավիացիայի գլխավոր վարչություն, 

N  1.1/10.1/1174-16, 18.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	19. ՀՀ ԿԱ միջուկային անվտանգության կարգավորման պետական կոմիտե,

N  10-Մ-90, 18.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	20. ՀՀ ոստիկանություն,

N 24/1772, 20.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	21. ՀՀ ԿԱ անշարժ գույքի կադաստրի պետական կոմիտե, 

N ՄՍ/4024-16, 20.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	22. ՀՀ ազգային անվտանգրության ծառայություն,

N 11/524, 01.08.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	23. ՀՀ ԿԱ պետական եկամուտների կոմիտե,

N 01/11-8/24372-16, 15.08.2016թ.
	Նախագծի վերաբերյալ ներկայացրել են հետևյալ առաջարկությունները՝

1. Նախագծի նախաբանում առաջարկում են հղում կատարել նաև <<Իրավական ակտերի մասին>> ՀՀ օրենքի 72-րդ հոդվածի 1-ին մասի 1-ին կետին:

2. Նախագծի 1-ին կետով հաստատվող N 1 Հավելվածի 15-րդ կետում առաջարկում են «ուղղակի» բառից հետո լրացնել <<վաճառքի>>  բառը:
	1. Հաշվի է առնվել:

2. Հաշվի է առնվել:
	Նախագիծը լրամշակվել է: 

	24. ՀՀ Վայոց ձորի մարզպետարան, 

N  01/03.12/4649-16, 14.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	25. ՀՀ Լոռու մարզպետարան,

N 101/109.4/3400-16, 18.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	26. ՀՀ Սյունիքի մարզպետարան,

N 01/3124-16, 18.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	27. ՀՀ Գեղարքունիքի մարզպետարան,

N 01/08/2825-16, 18.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	28. ՀՀ Տավուշի մարզպետարան, 

N 01/14.2/2931-16, 19.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	29. ՀՀ Արագածոտնի մարզպետարան, 

N 01/11/2682-16, 20.07.2016թ.
	Նախագծի վերաբերյալ ներկայացրել են հետևյալ առաջարկությունը՝

Որոշման նախագծի N 1 հավելվածը համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի 5-րդ մասի պահանջներին: 
	Հաշվի է առնվել:  
	Նախագծում կետերի և ենթակետերի համարակալումը համապատասխանեցվել է օրենքի պահանջին: 

	30. ՀՀ Կոտայքի մարզպետարան,   

N 01/10.1/2883-16, 21.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	31. ՀՀ Արարատի մարզպետարան, 

N 1/2/3/4018-16, 21.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-

	32. ՀՀ Շիրակի մարզպետարան,

N 01/4535-16, 25.07.2016թ.
	Նախագծի վերաբերյալ դիտողություններ և առաջարկություններ չունեն:
	-
	-


Ա Մ Փ Ո Փ Ա Թ Ե Ր Թ

<< ԿԱՆՈՆԱԴՐԱԿԱՆ ԿԱՊԻՏԱ​ԼՈՒՄ ՀԻՍՈՒՆ ՏՈԿՈՍԻՑ ՊԱԿԱՍ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐ (ԲԱԺՆԵՄԱՍ) ՈՒՆԵՑՈՂ  ԱՌԵՎՏՐԱՅԻՆ ԿԱԶՄԱ​ԿԵՐՊՈՒ​ԹՅՈՒՆ​​ՆԵՐԻ ՊԵՏԱԿԱՆ ՍԵՓԱ​ԿԱՆՈՒԹՅՈՒՆ ՀԱՆԴԻՍԱ​ՑՈՂ ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԱՄԲՈՂՋՈՒԹՅԱՄԲ ԿԱՄ ՄԱՍՆԱԿԻ ՄԱՍՆԱ​ՎՈՐԵՑ​ՄԱՆ ԳՈՐԾԸՆԹԱՑԸ ԿԱՆՈՆԱ​ԿԱՐԳԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵ​ՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱ​ԿԱՆԻ ՕԳՈՍՏՈՍԻ 5-ի N 499 ՈՐՈ​ՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆՆԵՐԻ ԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՆԵՐԿԱՅԱՑՐԱԾ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ ՎԵՐԱԲԵՐՅԱԼ 

	Դիտողության, առաջարկության հեղինակը, գրության համարը և ամսաթիվը
	Առարկության, առաջարկության բովանդակությունը
	Եզրակացու-

թյուն
	Կատարված փոփոխությունները

	1. ՀՀ առողջապահության նախարարություն, 

N ԱՄ/06.1/9932-16, 13.09.2016թ.
	Նախագծի վերաբերյալ ներկայացրել են առողջապահության բնագավառում կարգավորման ազդեցության գնահատման եզրակացությունը, համաձայն որի նախագծի ընդունումն առողջապահության բնագավառի վրա ազդեցություն չի ունենա:
	-
	-

	2. . ՀՀ աշխատանքի և սոցիալական հարցերի նախարարություն, 

N ԱԱ/ՀՄ-2-2/8562-16, 19.09.2016թ.
	Նախագծի վերաբերյալ ներկայացրել են սոցիալական պաշտպանության ոլորտում կարգավորման ազդեցության գնահատման եզրակացությունը, համաձայն որի Նախագիծը՝
1. ռազմավարական կարգավորման ազդեցության տեսանկյունից ունի չեզոք ազդեցություն.

   2. շահառուների վրա կարգավորման ազդեցության տեսանկյունից ունի չեզոք ազդեցություն:
	-
	-

	3. ՀՀ բնապահպանության նախարարություն,

N 1/05.3/11940-16, 22.09.2016թ. 
	Նախագծի վերաբերյալ ներկայացրել են բնապահպանության բնագավառում կարգավորման ազդեցության գնահատման եզրակացությունը, համաձայն որի՝
1. Նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Որոշման նախագիծը բնապահպանության ոլորտին չի առնչվում,  այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 
	-
	-

	4. ՀՀ էկոնոմիկայի նախարարություն, 

N 01/14.2.1/7808-16, 23.09.2016թ.
	Նախագծի վերաբերյալ ներկայացրել են՝
1. Նախագծի մրցակցության բնագավառում կարգավորման ազդեցության գնահատման եզրակացությունը, համաձայն որի՝ 

ա)Նախագծով կարգավորվող շրջանակներն առնչվում են բաժնետոմսերի  շուկայի հետ, սակայն Նախագծի ընդունմամբ նշված շուկայում մրցակցային դաշտի վրա զգալի ազդեցություն լինել չի կարող: 

բ) Նախագծի ընդունմամբ մրցակցության միջավայրի վրա զգալի ազդեցություն չի հայտնաբերվել:

2. Նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման եզրակացությունը, համաձայն որի՝ 

Նախագծի ընդունման և կիրարկման արդյունքում գործարար և ներդրումային միջավայրի վրա նախատեսվում է չեզոք ազդեցություն 
	-
	-

	5. ՀՀ ֆինանսների նախարարություն, 

N 01/83-5/22343-16, 23.09.2016թ.
	Նախագծի վերաբերյալ ներկայացրել են բյուջետային բնագավառում կարգավորման ազդեցության գնահատման եզրակացությունը, համաձայն որի՝ 

Նախագծի ընդու​նումը ՀՀ պետական և համայնքների բյու​ջեների եկա​մուտների և ծախսերի վրա կունենա չեզոք ազդեցություն:
	-
	-

	6. ՀՀ արդարադատության նախարարություն, 

N 01/11860-16, 23.09.2016թ.
	Նախագծի վերաբերյալ ներկայացրել են հակակոռուպցիոն բնագավառում կարգավորման ազդեցության գնահատման եզրակացությունը, համաձայն որի Նախագիծն իր մեջ որևէ կոռուպցիոն գործոն չի պարունակում:

Նախագծի վերաբերյալ ներկայացրել են պետական փորձագիտական եզրակացությունը, համաձայն որի՝
1. Որոշման նախագծի նախաբանում անհրաժեշտ է հղում կատարել Հայաստանի Հանրապետության կառավարության 2016 թվականի հունվարի 14-ի N 131-Ն որոշման հավելված 1-ի 28-րդ կետին` նկատի ունենալով նախագծի հիմնավորման և «Իրավական ակտերի մասին» ՀՀ օրենքի 43-րդ հոդվածի պահանջները:

2. Նախագծի 1-ին կետով հաստատված` Կանոնադրական կապիտալում հիսուն տոկոսից պակաս պետական սեփականություն հանդիսացող բաժնետմոսեր (բաժնեմաս) ունեցող առևտրային կազմակերպությունների պետական սեփականություն հանդիսացող բաժնետոմսերի (բաժնեմասի) ամբողջությամբ կամ մասնակի մասնավորեցման կարգի (այսուհետ` Կարգ) 1-ին կետի համաձայն` Կարգով կարգավորվում են մինչև 50 տոկոս պետական մասնակցությամբ առևտրային կազմակերպությունների բաժնետոմսերի (բաժնեմասի) ամբողջությամբ կամ մասնակի մասնավորեցման կարգի հետ կապված հարաբերությունները:

Հարկ է նշել, որ «մինչև 50 տոկոս պետական մասնակցությամբ առևտրային կազմակերպություններ» արտահայտությունը հակասում է «Պետական գույքի մասնավորեցման (սեփականաշնորհման) մասին» ՀՀ օրենքի (այսուհետ` Օրենք) 2-րդ հոդվածով սահմանված` պետական մասնակցությամբ ընկերությունների հասկացությանը: Այսպես, Օրենքը պետական մասնակցությամբ ընկերությունը բնորոշում է որպես ընկերություն, որի բաժնետոմսերի 50 կամ ավելի տոկոսը պետական կամ համայնքի սեփականությունն է: Այսինքն` բաժնետոմսերի մինչև 50 տոկոս պետական սեփականություն հանդիսացող բաժնետոմսեր (բաժնեմաս) ունեցող ընկերությունն Օրենքի իմաստով չի կարող համարվել պետական մասնակցությամբ ընկերություն, ուստի գտնում ենք, որ Կարգի վերոնշյալ դրույթն ունի խմբագրման կարիք:

3. Հաշվի առնելով «Սահմանափակ պատասխանատվությամբ ընկերությունների մասին» ՀՀ օրենքի դրույթները` Կարգի 12-րդ-15-րդ և 20-րդ կետերում <<բաժնետոմսեր>> բառից հետո անհրաժեշտ է լրացնել <<բաժնեմաս>> բառը, 17-րդ  և 18-րդ կետերում` <<բաժնետերերի>> բառից հետո` <<մասնակիցների>> բառը:

4. Կարգի 14-րդ կետում <<մեկ բաժնետոմսի>> բառերն անհրաժեշտ է հանել, քանի որ գտնում ենք, որ կառավարության որոշման մեջ վաճառքի գինը պետք է նշվի ոչ միայն մեկ, այլև ցանկացած թվով բաժնետոմսերի ուղղակի վաճառքի դեպքում:

5. Կարգի 16-րդ կետի համաձայն` ոչ պետական բաժնետերերի (մասնակիցների) միջև բաժնետոմսերի (բաժնեմասի) բաշխման վերաբերյալ բաժնետերերի (մասնակիցների) ընդհանուր ժողովը կայացնում է որոշում: Որոշում չկայացվելու դեպքում Վարչությունը նախապատրաստում է պետական բաժնետոմսերի (բաժնեմասի) աճուրդային եղանակով մասնավորեցման մասին Հայաստանի Հանրապետության կառավարության որոշման նախագիծ: 

Այս կապակցությամբ գտնում են, որ Կարգով անհրաժեշտ է սահմանել ընդհանուր ժողովի կողմից համապատասխան որոշման կայացման ժամկետ, որի ավարտից հետո միայն Վարչությունը կարող է ձեռնամուխ լինել աճուրդի ձևով մասնավորեցման մասին որոշման նախագծի նախապատրաստմանը:

6. Կարգի 17-րդ կետի բովանդակությունը նախորդող և հաջորդող կետերի բովանդակությանը համապատասխանեցնելու նպատակով նշված կետից   անհրաժեշտ է հանել «սահմանել որ» բառերը:

7. Կարգի 19-րդ կետը Հայաստանի Հանրապետության կառավարության որոշմամբ սահմանված ժամկետում հանձնարարագրում նշված գումարը համապատասխան բանկային հաշվին վճարելու և վճարման անդորրագիրը վարչություն ներկայացնելու պարտականություն նախատեսում է միայն ոչ պետական բաժնետիրոջ և հավանական գնորդի համար, մինչդեռ Կարգի 10-րդ կետում թվարկված մասնավորեցման սուբյեկտներից է նաև տվյալ կազմակերպության աշխատավորական կոլեկտիվը, ուստի առաջարկում ենք Կարգի 19-րդ կետում <<ոչ պետական բաժնետերը>> և հավանական գնորդը>> բառերը փոխարինել <<Կարգի 10-րդ կետում նշված մասնավորեցման սուբյեկտները>> բառերով:

8. Կարգի 21-րդ կետի 8-րդ ենթակետում <<պայմանները>> բառն անհրաժեշտ է փոխարինել <<պահանջները>> բառով` հաշվի առնելով <<Իրավական ակտերի մասին>> ՀՀ օրենքի 36-րդ հոդվածի 1-ին մասի պահանջները:

9. Կարգի 22-րդ կետում աճուրդը չկայացած համարելու հիմքերի թվում 1-ին ենթակետով նախատեսվում է աճուրդի հաղթողի կողմից սահմանված ժամկետում վճարում չկատարելը և բաժնետոմսերը (բաժնեմասը) ձեռք բերելուց հրաժարվելը: Այս կապակցությամբ գտնում ենք, որ հաղթողի կողմից վճարում չկատարելը և բաժնետոմսերը (բաժնեմասը) ձեռք բերելուց հրաժարվելը աճուրդը չկայացած համարելու ինքնուրույն հիմքեր են, ուստի վերջիններս <<և>> շաղկապի փոխարեն անհրաժեշտ է միմյանցից տարանջատել <<կամ>> շաղկապով:

10. Նախագծի 2-րդ կետով հաստատված` Բաժնետոմսերի (բաժնեմասի) գնման գրավոր առաջարկի ձևում <<կազմակերպության հասցեն>> բառերն անհրաժեշտ է փոխարինել <<կազմակերպության գտնվելու վայրը>> բառերով` հաշվի առնելով ՀՀ քաղաքացիական օրենսգրքի 55-րդ հոդվածի 1-ին մասի դրույթները: 
	1. Հաշվի է առնվել: 

2. Հաշվի է առնվել:

3. Հաշվի է առնվել:

4. Հաշվի է առնվել:

5. Հաշվի է առնվել:

6. Հաշվի է առնվել:

7. Հաշվի է առնվել:

8. Հաշվի է առնվել:

9. Հաշվի է առնվել:

10. Հաշվի է առնվել:

 
	1. Որոշման նախագծի նախաբանում կատարվել է համապատասխան հղումը: 

2. Նախագծով հաստատվող կարգի 1-ին կետում օգտագործվել է ոչ թե մինչև 50 տոկոս պետական մասնակցությամբ, այլ 50 տոկոսից պակաս պետական սեփականություն հանդիսացող բաժնետոմսեր (բաժնեմաս) ունեցող կազմակերպություն հասկացությունը՝ ինչպես սահմանված է մինչ այժմ գործող ՀՀ կառավարության 1999թ.-ի օգոստոսի 5-ի N 499 որոշմամբ: Ինչ վերաբերում է <<Պետական գույքի մասնավորեցման (սեփականաշնորհման) մասին>> ՀՀ օրենքում օգտագործվող պետական մասնակցությամբ ընկերության սահմանմանը, ապա նախագծում և օրենքում օգտագործվող հասկացությունների մեջ հակասություններ չեն առաջանում՝ նախագծում խոսքը վերաբերում է 50 տոկոսից պակաս պետական մասնակցությանը, մինչդեռ օրենքը սահմանում է 50 կամ ավելի տոկոս պետական մասնակցությունը:

Մինչդեռ, համաձայն օրենքի հոդված 3-ի 2-րդ մասի ա) ենթակետի մասնավորեցման օբյեկտ են` պետական բաժնետիրական ընկերությունների բաժնետոմսերը, ոչ պետական և պետական մասնակցությամբ ընկերություններում պետությանը պատկանող բաժնետոմսերը: 

3. Նախագիծը լրամշակվել է:  

4. Նախագիծը լրամշակվել է:

5. Նախագիծը լրամշակվել է, կարգի տվյալ կետում ավելացվել է ընդհանուր ժողովի կողմից որոշում կայացնելու համար նախատեսված ժամկետը: 

6. Նախագիծը լրամշակվել է:

7. Նախագիծը լրամշակվել է, կատարվել են համապատասխան փոփոխությունները: 

8. Նախագիծը լրամշակվել է:

9. Նախագիծը լրամշակվել է:

10. Նախագիծը լրամշակվել է:


Ա Մ Փ Ո Փ Ա Թ Ե Ր Թ

<< ԿԱՆՈՆԱԴՐԱԿԱՆ ԿԱՊԻՏԱ​ԼՈՒՄ ՀԻՍՈՒՆ ՏՈԿՈՍԻՑ ՊԱԿԱՍ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐ (ԲԱԺՆԵՄԱՍ) ՈՒՆԵՑՈՂ  ԱՌԵՎՏՐԱՅԻՆ ԿԱԶՄԱ​ԿԵՐՊՈՒ​ԹՅՈՒՆ​​ՆԵՐԻ ՊԵՏԱԿԱՆ ՍԵՓԱ​ԿԱՆՈՒԹՅՈՒՆ ՀԱՆԴԻՍԱ​ՑՈՂ ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԱՄԲՈՂՋՈՒԹՅԱՄԲ ԿԱՄ ՄԱՍՆԱԿԻ ՄԱՍՆԱ​ՎՈՐԵՑ​ՄԱՆ ԳՈՐԾԸՆԹԱՑԸ ԿԱՆՈՆԱ​ԿԱՐԳԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵ​ՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱ​ԿԱՆԻ ՕԳՈՍՏՈՍԻ 5-ի N 499 ՈՐՈ​ՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅԱՆ ԵԶՐԱԿԱՑՈՒԹՅՈՒՆԸ ՀԱՇՎԻ ԱՌՆԵԼՈՒ ՎԵՐԱԲԵՐՅԱԼ 

	Դիտողության, առաջարկության հեղինակը, գրության համարը և ամսաթիվը
	Առարկության, առաջարկության բովանդակությունը
	Եզրակացու-

թյուն
	Կատարված փոփոխությունները

	ՀՀ կառավարություն 

N 02/23.17/16708-16, 31.10.2016թ.
	Նախագծի վերաբերյալ ներկայացվել է ՀՀ կառավարության աշխատակազմի իրավաբանական վարչության եզրակացությունը, համաձայն որի՝
1. Նախագծի նախաբանում որպես դրա ընդունման համար իրավական հիմք վկայակոչվում են <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի (այսուհետ՝ օրենք) 3-րդ հոդվածի 2-րդ մասի ա) և զ) ենթակետերը, 12-րդ հոդվածի 1-ին մասի զ) ենթակետը, 16-րդ և 18-րդ հոդվածները, ուղղակիորեն ՀՀ կառավարության չեն լիազորում հաստատելու գույքի կոնկրետ տեսակների մասնավորեցման կարգ: Օրենքի 12-րդ հոդվածի 1-ին մասի զ) ենթակետը սահմանում է, որ ՀՀ կառավարությունը հաստատում է այդ օրենքով սահմանված մասնավորեցման ձևերի կանոնակարգերը: Այդ ձևերը սահմանված են նույն օրենքի 14-րդ հոդվածում (աճուրդ, մրցույթ, ուղղակի վաճառք և այլն) և հետևաբար օրենսդրի մտադրությունն է սահմանելու մասնավորեցման ձևերի կիրառման կարգ՝ առանց կոնկրետացնելու գույքի տեսակները: Վերոգրյալից ելնելով նախագիծը կարող է խնդրահարույց լինել ՀՀ Սահմանադրության 6-րդ հոդվածի տեսանկյունից:

2. Նախագծի նախաբանից անհրաժեշտ է հանել <<<<Իրավական ակտերի մասին>> Հայաստանի Հանրապետության օրենքի 72-րդ հոդվածի 1-ին մասի 1)-ին կետը`>> բառերը:

3. Նախագծի հավելված 1-ի 6-րդ կետն առաջարկում ենք վերանայել, հաշվի առնելով այն հանգամանքը, որ իրավաբանական անձանց համար ՀՀ կառավարության որոշմամբ պարտականություններ չեն կարող սահմանվել՝ ՀՀ Սահմանադրության 39-րդ հոդվածի պահանջներից ելնելով, մինչդեռ խնդրո առարկա դրույթը իմպերատիվ կերպով է շարադրված:

4. Նախագծի հավելված 1-ի 11-րդ կետը խնդրահարույց է, քանի որ ՓԲԸ-ի բաժնետոմսերի կամ ՍՊԸ-ի բաժնեմասերի օտարման դեպքում ՀՀ քաղաքացիական օրենսգրքի 101-րդ, 109-րդ, <<Բաժնետիրակա ընկերությունների մասին>> ՀՀ օրենքի 8-րդ, <<Սահմանափակ պատասխանատվությամբ ընկերությունների մասին>> ՀՀ օրենքի 14-րդ հոդվածների համաձայն մյուս բաժնետերերը/մասնակիցները ունեն գնման նախապատվության իրավունք: Բացի այդ, եթե այդ իրավունքից բաժնետերերը/մասնակիցները հրաժարվում են, նախապատվություն ունի ՓԲԸ-ն, իսկ ՍՊԸ-ն կարող է ունենալ՝ կանոնադրությամբ նախատեսված լինելու դեպքում: Միայն դրանից հետո բաժնետոմսերը/բաժնեմասը կարող են առաջարկվել երրորդ անձանց՝ այդ թվում աշխատակիցներին: Նույն խնդիրը վերաբերվում է 13-րդ կետին:

5. Նախագծի հավելված 1-ի 16-18-րդ կետերը խնդրահարույց են, քանի որ ՀՀ քաղաքացիական օրենսգրքի, <<Բաժնետիրակա ընկերությունների մասին>> ՀՀ օրենքի, <<Սահմանափակ պատասխանատվությամբ ընկերությունների մասին>> ՀՀ օրենքի համաձայն բաժնետերերի/մասնակիցների կողմից իրենց նախապատվության իրավունքի իրականացման համար ընդհանուր ժողովի գումարման անհրաժեշտություն չկա: Ընդհանուր ժողովը կարող է անհրաժեշտ լինել միայն այն դեպքում, երբ ձեռքբերող դառնում է հենց ընկերությունը, ինչը տեղի կունենա միայն այն դեպքում, երբ բաժնետերերը/մասնակիցները իրենց նախապատվության իրավունքը չիրականացնեն: Միաժամանակ անհասկանալի է, թե ինչու է ժողովի չկայանալու դեպքում կազմակերպվում փակ մրցույթ այն պարագայում, երբ նախապատվության իրավունքը իրականացվում է բաժնեմասին/բաժնետոմսերի քանակին համամասնորեն (ՀՀ քաղաքացիական օրենսգրքի 101-րդ հոդվածին և <<Սահմանափակ պատասխանատվությամբ ընկերությունների մասին>> ՀՀ օրենքի 14-րդ հոդվածի 3-րդ մասին համապատասխան): Ընդհանուր առմամբ առաջարկվող կարգավորումները անհրաժեշտ է ներդաշնակեցնել վերոգրյալ օրենքներին՝ գնման նախապատվության իրավունքի և դրա իրականացման կարգի տեսանկյունից:

6. Նախագծի հավելված 1-ի 25-րդ կետը խնդրահարույց է, քանի որ անհասկանալի է ինչ սահմանված կարգի մասին է խոսքը:

7. Նախագծի հավելված 1-ի 26-րդ կետում անհասկանալի է, թե որ պահից է հաշվարկվում 5-օրյա ժամկետը:

8. Նախագծի հավելված 1-ի 27-րդ կետում անհասկանալի է, թե ինչու է կարգավորվում միայն բաժնետիրական ընկերությունների հարցը, անտեսելով ՍՊԸ-ները: 
	1. Հաշվի է առնվել մասամբ, պարզա-բանում:

2.Հաշվի է առնվել: 

3.Հաշվի է առնվել: 

4.Հաշվի է առնվել: 

5. Հաշվի է առնվել: 

6.Հաշվի է առնվել: 

7.Հաշվի է առնվել: 

8.Հաշվի է առնվել: 
	1. Նախագծի նախաբանից բացառվել է <<Պետական գույքի մասնավորեցման (սեփականաշնորհման) մասին>> ՀՀ օրենքի (այսուհետ` օրենք) 3-րդ հոդվածի 2-րդ մասի զ) ենթակետի վրա հղումը, թողնելով միայն ա) ենթակետը, որը վերաբերում է մասնավորեցման օբյեկտներին` պետական բաժնետիրական ընկերությունների բաժնետոմսերին, ոչ պետական և պետական մասնակցությամբ ընկերություններում պետությանը պատկանող բաժնետոմսերին: Նախագծով կարգավորման առարկա են հանդիսանում հենց այդ մասնավորեցման օբյեկտները`

50 տոկոսից պակաս պետական սեփականություն հանդիսացող բաժնետոմսեր (բաժնեմաս) ունեցող  առևտրային կազմա​կերպու​թյուն​​ների պետական սեփա​կանություն հանդիսա​ցող բաժնե​տոմսերը (բաժնեմասը):

Ինչ վերաբերում է օրենքի 16-րդ և 18-րդ հոդվածներին, որոնցով կարգավորվում է աճուրդով և ուղղակի վաճառքի ձևով մասնավորեցումը, ապա այս հղումը նույնպես համարում ենք իրավաչափ, քանի որ նախագծով նախատեսվում է մասնավորեցման այդ ձևերի կիրառումը:

Արդյունքում, նախագծով առաջարկվող կարգով չի նախատեսվում սահմանել մասնավորեցման օբյեկտի (գույքի որոշակի տեսակի) մասնավորեցման կարգ, այլ առաջարկվում է կանոնակարգել պետական փոքրամասնական բաժնետոմսերի (բաժնեմասի) մասնավորեցման առանձնահատկությունները` օրենքով նախատեսված լիազորությունների շրջանակում: Հարկ է նշել, որ  ՀՀ կառավարության 1999 թվա​կանի օգոստոսի 5-ի <<Կանոնադրական կապիտալում 50 տոկոսից պակաս պետական սեփականություն հանդիսացող բաժնետոմսեր ունեցող ընկերությունների բաժնետոմսերի ազատ բաժանորդագրությունը կանոնակարգելու մասին>> N 499 որոշումը, որն առաջարկվում է ուժը կորցրած ճանաչել, այլևս կիրառելի չէ, քանի որ այն հաշվի չի առնում բաժնետիրական և սահմանափակ պատասխանատվությամբ ընկերությունների մասին օրենքների կարգավորումները: 

Վերը նշվածի իմաստով, ՀՀ Սահմանադրության 6-րդ հոդվածի պահանջների խախտման դեպք չի առաջանում: 

2. Նախագիծը լրամշակվել է:

3. Թեև ՀՀ Սահմանադրության 39-րդ հոդվածը վերաբերում է մարդու ազատ գործելու իրավունքի իրացմանը և չի վերաբերում առևտրային կազմակերպու-թյուններում պետության կողմից տնօրինվող բաժնետոմսերին (բաժնե-մասին) և դրանց վերաբերյալ տեղեկություններ ստանալու սեփականատիրոջ (այս դեպքում՝ պետության) իրավունքին, այնուամենայ-նիվ նախագծով հաստատվող կարգի 6-րդ կետը խմբագրվել է` հրամայական ենթատեքստը փոխարինելով երկկողմանի կամավորության դրսևորման հնարավորությամբ:

4. Նախագծով հաստատվող կարգի 11-13-րդ կետերը լրամշակվել են: 

5. Նախագծով հաստատվող կարգի 16-րդ և 18-րդ կետերը խմբագրվել են, իսկ 17-րդ կետը հանվել է նախագծից: Հաջորդող կետերի համարակալումը փոխվել է:

6.Տվյալ կետը հանվել է նախագծից:

7.Տվյալ կետը հանվել է նախագծից:

8.Տվյալ կետը հանվել է նախագծից:




